
Inatsisartunut ilaasortaq Karl Kristian Kruse  
Inatsisartut  
/MAANI 

§  37 naapertorlugu apeqqummut nr. 2014-054-imut akissut, saniatigooralugu 
aalisartartut tunisassaminnik pisassinneqarsinnaanissaannut tunngasoq 

 

Inatsisartut Suleriaasianni § 37, imm. 1 naapertorlugu Naalakkersuisut nunatsinni 

aalisagartassiissutit qalerallit saarulliit saniatigooralugu aalisartut 

pisassinneqarsinnaanerat apeqqutigaat, kiisalu saniatigooralugu aalisartartut 

tunisilaarnissamik periarfissinneqarsinnaanersut apeqqutigineqarpoq. Apeqqut uannut 

akisassanngorlugu innersuutigineqarpoq. 

 

Apeqqutit: 
1. Nunatsinni aalisagartassiissutit qalerallit saarulliit saniatigooralugu aalisartartut 

pisassinneqarsinnaanerannik Naalakkersuisut pilersaaruteqarpat? 
 

2. Saniatigooralugu aalisartarnermi siusinnerusukkut tunitsiviit killilersuitinnagit 
tunisisoqalaartarnera periarfissiuunneqarsinnaaneranik Naalakkersuisut 
siunniussaqarpat? 

 

Akissutit: 

1)-imut 

Kalaallit Nunaanni innuttaasut qaleralinniarlutillu saarullinniarsinnaapput namminneq 

atugassaminnik. Saniatigooralugu aalisartartunit qalerallit saarulliillu aalisarneqartartut 

inuussutissarsiutigalugu pisassiissutinit ilanngaataaneq ajorput, tassa pisarineqartut 

nammineq atugassaappata. 

Naalakkersuisut saniatigooralugu aalisartartunut inuussutissarsiutigalugu akuersissutinik 

tunisisalernissaminnut maanna pilersaaruteqanngillat, tassunga pissutaavoq 

nalilersuinermi suli annerusumik pisassiisarnissamut ingammik qaleralittassat pioreersut 

aallavigalugit maanna pisasseeqqinnissamut periarfissiinissamut 

tunngavissaqanngimmat peqassuseq eqqarsaatigalugu. 

 

2)-imut  

Naalakkersuisut pilersaaruteqarput saniatigooralugu aalisartartut, naak 

aalisarsinnaanermut akuersissutinik tuninngikkaluarlugit, aalisaleruttorfiusartut 

avataanni tunitsiviit killilersuitinnagit saarullinnik tunisisinnaanersut misissussallugu. 

Tamanna kingusinnerusukkut uterfigissavara.   

